
SONDA, 29 D’OCTOBER

09.03 PROFIL

Bruno Cathomas: «Jau hai etica
dentant nagina morala»

Dapi passa 30 onns è Bruno Cathomas actur, 
artist, reschissur, teatrist. È da vesair sin tribu-
nas da teater, en films e producziuns da televi-
siun. Per el na datti nagins tabus, naginas rol-
las ch’el na faschess betg.
En il «Profil»sa regorda Bruno Cathomas 
da sia emprima preschentaziun da teater 
insumma. El aveva lura 4, 5 onns. El è ve-
gnì sin tribuna e tuts han cumenzà a rir, 
ma el na saveva betg daco. «Lura hai jau 
dà zutger a l’asen e survegnì applaus da 
scena.» Bruno Cathomas ha gì blers onns 
ina relaziun ambivalenta cun ses origin. 
El è stà vilà sin tut quai chel ha gì. Ma uss 
è el bler pli fitg tar sasez che avant 11, 12 
onns, di el.

